
Ed. 46. Frumvarp til laga [41. mál]
um jarðgöng á þjóðvegum.

Flm.: Ólafur Jóhannesson, Jón Þorsteinsson, Björn Jónsson,
Sigurvin Einarsson.

1. gr.
Þar sem svo hagar til, að torfæra eða hætta er á þjóðvegi, sem ekki er auð-

veldara að ryðja úr vegi eða brúa á annan hátt, skal að undangenginni rannsókn
og nákvæmri staðsetningu gera jarðgöng.

2. gr.
Fé til framkvæmda fæst þannig:

a. Ef jarðgöng eru ekki yfir 35 metra að lengd, skal kostnaður greiðast af fé þvi,
sem á fjárlögum er veitt til vegarins.

b. Frá 1. jan. 1962 skulu 3 aurar af hverjum benzínlítra af hluta rikissjóðs af
benzínskatti renna i brúasjóð. Kostnaður við jarðgöng, sem lengri eru en 35
metrar, skal greiddur af þessum tekjum brúasjóðs, og má eigi verja þeim á
annan hátt.

3. gr.
Lög þessi öðlast þegar gildi.

Greinargerð.
Á síðasta Alþingi fluttu tveir þingmenn, þeir Kjartan J. Jóhannsson, 3. þm.

Vestf., og Magnús Jónsson, 6. þm. Norðurl. e., frumvarp til laga um jarðgöng á
þjóðvegum. Aðalefni frumvarpsins var að kveða á um það, að ef jarðgöng yrðu
lengri en 35 metrar, skyldi kostnaður greiðast úr brúasjóði, en án þess að nokkurt
fé hans væri sérstaklega ætlað til jarðgangagerðar og án þess að sérstaklega væri
gert ráð fyrir nokkurri tekjuöflun í því skyni. Samgöngumálanefnd Ed. fjallaði um
málið. A fundi nefndarinnar 20. febr. s. l. var samþykkt með öllum greiddum at-
kvæðum að mæla með frumvarpinu, þó með þeirri breytingu, að frá 1. jan. 1962
skyldu 3 aurar af hverjum benzínlítra af hluta ríkissjóðs af benzínskatti renna í
brúasjóð. Kostnaður við jarðgöng, sem lengri eru en 35 metrar, skyldi greiddur
af þessum tekjum brúasjóðs og mætti ekki verja þeim á annan hátt.

Efri deild samþykkti tillögur samgöngumálanefndar, og var frumvarpið sent
neðri deild. Sú deild fékkst hins vegar eigi til að samþykkja frumvarpið, þar eð
meiri hluti samgmn. vildi vísa málinu til ríkisstjórnarinnar. Flm. þykir rétt að
leggja frumvarpið fyrir Alþingi i þeirri mynd, er samgmn. efri deildar gekk frá
því i, enda er hér um að ræða eitt mesta nauðsynjamál fyrir ákveðin byggðarlög,
þar sem bót verður naumast ráðin á samgönguvandræðum nema með jarðganga-
gerð. En að löggjöf um jarðgöng er lítið gagn, nema séð sé jafnframt fyrir sér-
stakri tekjuöflun í því skyni. Þykir rétt að kanna til hlítar vilja Alþingis í þessu
efni.


